
GOUVÈNÈ CUOMO ANONSE $11 MIILYON DISPONIB POU EDE AGRIKILTÈ YO 

AVÈK PWOJÈ PWOTEKSYON KALITE DLO  
 

Gouvènè a pwopoze ogmantasyon finansman pou pwogram lan nan Bidjè 
Egzekitif 2016-2017 grasa Fon Pwoteksyon Anviwonman ak Envestisman Istorik  

 
 
Gouvènè Andrew M. Cuomo jodia te anonse $11 milyon disponib pou pwoteje resous tè 
ak dlo grasa pwogram Kontwòl ak Abatman Sous Nonpint Agrikòl. Sibvansyon sa yo ap 
ede agrikiltè yo enplemante pi bon pratik jesyon pou adrese defi priyorite kalite dlo nan 
basen vèsan toupatou nan Eta New York pandan lap ogmante pwodiktivite ak aktivite 
ekonomik.  
 
“Endistri agrikilti se yon gwo motè ekonomik nan New York e agrikiltè nou yo dwe gen 
aksè a resous yo bezwen pou grandi ak amelyore operasyon yo,” Gouvènè Cuomo te 
deklare. “Lè nou bay finansman enpòtan pou agrikiltè yo nan eta, nap ede endistri sa 
pou l rete konpetitif, pandan lap pwoteje resous natirèl nou yo ak kontinye pwodiksyon 
pwodui agrikòl kalite nou yo nan New York.” 
 
Pwogram Kontwòl ak Abatman Source Nonpoint Agrikòl la finanse grasa Fon 
Pwoteksyon Anviwonman Eta New York, ke Gouvènè a pwopoze pou ogmante a $300 
milyon nan Bidjè Egzekitif ane sa a.   Pwopozisyon sa ta plis pase double nivo EPF depi 
2011, e ogmantasyon finansman pou pwogram kalite dlo pou agrikilti nan preske $5 
milyon. 
 
Yap akòde sibvansyon yo a County Soil and Water Conservation Districts pou 
planifikasyon anviwonmantal oswa pou enplemante pi bon pratik jesyon tankou sistèm 
storaj ak dechè agrikòl, ak sistèm tanpon riveren, kouvèti konsèvasyon kilti ak pratik 
striktirèl konsèvasyon sòl. 
 
Depatman Agrikilti ak Mache Eta New York jere pwogram nan ansanm avèk Komite 
Konsèvasyon Dlo ak Sòl.   Se yon pati entegral nan kad jesyon Anviwonmantal Agrikòl, 
yon pi gwo efò kap ede agrikiltè yo reyalize pi bon kalite dlo ak sistèm agrikòl ki pi 
efikas.  Distri yo itilize ankadreman AEM nan pou ede agrikiltè yo avèk planifikasyon ak 
enplemantasyon pwojè amelyorasyon anviwonmantal nan yon fason ki rantab.   Konsa, 
kiltivatè yo ap kapab reyalize objektif komèsyal yo pandan y ap pwoteje ak konsève 
resous natirèl Eta a.  

Komisè Agrikilti Eta Richard A. Ball te deklare, “Pwogram sa te resevwa yon chif 
rekò aplikasyon nan dènye seri a, demontre angajman kominote agrikòl kap grandi a 
pou jesyon anviwonmantal.  Pwojè enpòtan sa yo ap ede anpeche polisyon dlo, redwi 
ewozyon ak limite sediman danjere ansanm avèk lòt eleman nitritif nan vwa navigab 
New York yo, pandan lap sipòte kwasans kominote agrikòl la.  Nap gade pou pi devan, 
nou kontan paske pwogram sa ap yon konpozan enpòtan nan ede Eta avanse nouvo 
inisyativ ke Gouvènè a te pwopoze Manje Kalite ki Otman Sètifye.”  
 
Komisè pa Entèrim Depatman Konsèvasyon Anviwonman Basil Seggos te 
deklare, “County soil and water conservation districts jwe yon wòl enpòtan nan ede 
agrikiltè New York enplemante pi bon pratik jesyon pou pwoteje vwa navigab eta 
pandan lap pèmèt agrikiltè yo bay fanmi yo nan eta manje lokal, fre eta. Fon sa yo ap 
bay agrikiltè yo zouti yo bezwen pou kontinye sèvis enpòtan yo bezwen, pandan lap 
asire ke anviwonman pwoteje." 
 
Prezidan Komite Konsèvasyon Dlo ak Sòl NYS Dale Stein te deklare, "Pwogram 
AgNPS se yon sous finansman stab ki bay resous enpòtan pou agrikiltè Eta New York 
pou pwojè yo ki grandman benefisye kalite dlo ak sòl.   Distri Konsèvasyon Dlo ak Sòl 
Eta New York apresye finansman sa ansanm avèk ogmantasyon finansman chak ane 
nan Fon Pwoteksyon Anviwonman.”  
 
Distri Konsèvasyon Dlo ak Sòl ka aplike kounye a pou Pwogram AgNPS atravè sitwèb 
Depatman Agrikilti ak Mache la. Yo dwe soumèt tout materyèl apwopriye yo grasa 
sitwèb Komite Konsèvasyon Dlo ak Sòl Sharepoint Eta New York nan dat 1ye  Avril 
2016. 
 
Pou w jwenn detay anplis sou pwogram sa ansanm avèk lòt resous natirèl pwoteksyon, 
tanpri kontakte Distri Konsèvasyon Dlo ak Sòl lokal la. W ap jwenn yon lis konplè Distri 
Pwoteksyon Sòl ak Dlo Konte yo isit la. 

